FIL-QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

MAGISTRAT NATASHA GALEA SCIBERRASB.A., LL.D.

Kawza Nru: 420/2011

Ilum: 24 ta’ April, 2019

II-Pulizija
VS

Anna Grima
(1D 598556(M))

I1-Qorti,

Wara li rat I-imputazzjonijiet migjuba fil-konfront tal-imputata Anna Grima, mart
Anthony, bint il-mejjet Paul u I-mejta Gioacchina nee’ Pawney, imwielda I-Pieta’
nhar is-26 ta’ Lulju 1956, u residenti gewwa Unit 1, Block 8, Qasam tal-Bini tal-
Gvern, (Rinella), Kalkara, detentrici tal-karta tal-identita” bin-numru 598556(M));

Akkuzata talli fit-2 ta” Ottubru 2006 gewwa 1-Facilita® Korrettiva ta’ Kordin, Paola:

a) Kellha fil-pussess taghha r-raza mehudha mill-pjanta cannabis jew Xi
preparazzjonijiet li jkollhom bhala bazi din ir-raza u dan bi ksur tal-artikolu
8(a) tal-Kap. 101 tal-Ligijiet ta’ Malta, liema droga nstabet f’tali ¢irkostanzi
11 juru 1i ma kinitx ghall-uzu esklussiv taghha;



b) Kif ukoll talli fl-istess hin, lok u ¢irkostanzi, minghajr 1-awtorita” legittima,
dahhlet jew ippruvat iddahhal f'xi parti tal-konfini tal-habs medicina
perikoluza skont |-Ordinanza Dwar il-Medic¢ini Perikoluzi, Kap. 101 tal-
Ligijiet ta’ Malta, u dan bi ksur ta’ 1-artikolu 7(1)(2) tal-Att Dwar il-Habs;

Rat I-atti kollha tal-kawza u d-dokumenti esebiti, inkluz 1-Ordni ta’ 1-Avukat
Generali ai termini tal-Artikolu 22(2) tal-Kapitolu 101 tal-Ligijiet ta’ Malta sabiex
dan il-kaz jinstema’ minn din il-Qorti bhala Qorti ta’ Gudikatura Kriminali;

Rat ukoll illi I-imputata wiegbet 1i mhux hatja tal-imputazzjonijiet migjuba kontra
taghha;

Semghet lill-Prosekuzzjoni tirrimetti ruhha ghall-provi prodotti u t-trattazzjoni finali
tad-difiza.

Ikkunsidrat:

Ili I-fatti fil-qosor li taw lok ghal dan il-kaz kienu s-segwenti: Nhar it-2 ta’ Ottubru
2006 ghall-habta tad-9.30 a.m., l-imputata marret gewwa s-sezzjoni tad-debituri fil-
Facilita® Korrettiva ta’ Kordin sabiex thalli xi hwejjeg lil binha Alan Grima, li dak
iz-zmien kien jinsab detenut fl-istess Facilita’. Waqt tfittxija li saret minn uffi¢jali
tal-habs f’dawn il-hwejjeg u fil-presenza tal-istess imputata, instabet sustanza
suspettata raza tal-cannabis fil-keffa ta’ jeans li kien destinat lill-istess Alan Grima.
L-imputata giet arrestata u rrilaxxjat zewg stqarrijiet — wahda l-ghada fit-3 ta’
Ottubru 2006 u ohra nhar 1-14 ta’ Ottubru 2006.% In oltre hija xehdet ukoll quddiem
I-espert tekniku, il-Prokuratur Legali Juliana Scerri Ferrante, mahtura mill-Magistrat
Inkwirenti fil-mori tal-inkjesta li saret dwar dan il-kaz.?

Fil-mori ta’ dawn il-proceduri, PS 1574 Renaldo Cremona xehed illi fit-2 ta’
Ottubru 2006 huwa kien assista ghal tfittxija li kienet saret fir-residenza tal-imputata
fil-Kalkara, fir-rigward ta’ liema tfittxija, hu u I-kollegi tieghu kellhom struzzjonijiet
sabiex ifittxu hajt ta’ kulur 1i kien jagbel mal-hajt muri lilhom. Huwa jghid illi waqt
it-tfittxija li saret fil-presenza ta’ 1-imputata, kien instab min¢ott hajt fuq il-bank tal-
ké¢ina, liema hajt kien jagbel mal-hajt lilhom muri u li skont hu kien ittiehed mill-
keffa tal-qalziet in kwistjoni. Jghid ukoll illi I-mincott kien gie elevat u mghoddi
lill-Ispettur Investigattiv.?

2 A fol. 61 u 62 tal-process.
3 A fol. 17 sa 21 tal-process.



Xehdet ukoll WPS 237 Antonella Vella li tghid illi wara li nstabet is-sustanza
gewwa l-galziet fil-Facilita® Korrettiva ta’ Kordin, hija nghatat struzzjonijiet
minghand 1-Ispettur Pierre Grech sabiex issir tfittxija ghal droga fir-residenza ta’
Anna Grima, l-ezitu ta’ liema tftittxija kien fin-negattiv. 1zzid tghid illi iktar tard
matul il-gurnata, I-Ispettur Grech rega’ baghatha taghmel tfittixija ohra din id-darba
ma’ PS 1574 u WPS 86, fl-istess residenza, specifikatament ghall-mincott tal-hajt
ta’ lewn vjola u dan ghaliex fil-waqt illi I-jeans li fih instabet is-sustanza kien mehjut
b’hajt ta’ ¢ertu kulur, 1i hija ma ftakritux, il-parti fejn instabet id-droga kienet
mehjuta b’kulur vjola ossia kulur differenti. Tghid illi 1-keffa ma kinitx kollha
mehjuta bl-istess kulur ta’ hajt, bhal ma langas ma kienet tal-istess kulur il-hjata tal-
bgija tal-qalziet. Tghid illi I-affarijiet tal-hjata gewwa r-residenza tal-imputata kienu
mizmuma f’kexxun fil-bank tal-k¢ina, fil-wagqt illi WPS 86 rat min¢ott vjola li kien
qieghed fuq il-bank. Fi kliemha stess, “ma kienx fil-kexxun, kien fuq il-bank jidher
hekk”.* In kontro-ezami, ix-xhud tghid illi meta hija u WPS 86 raw il-jeans jew
ritratti tal-istess jeans innutaw illi fil-wagqt illi I-jeans kien mehjut b hajt ta’ certu
kulur, parti mill-keffa kienet vjola u ghalhekk giethom l-idea li jergghu jfittxu fir-
residenza tal-imputata ghall-hajt vjola.®

Xehed ukoll PC 398 John Aquilina li jghid illi fiz-Zzmien tat-2 ta’ Ottubru 2006,
huwa kien stazzjonat SRT gewwa l-habs, izda fil-jum in kwistjoni kien inkarigat
mit-tfittxijiet gewwa s-sezzjoni tad-debituri, minn fejn jidhlu 1-effetti personali tal-
prigunieri. Jghid ukoll illi ghall-habta tad-9.30 a.m. tal-jum imsemmi kienet marret
I-imputata b’xi hwejjeg ghal binha Alan Grima, fosthom qalziet. Jghid illi x’hin
kien ged ifittex, fil-keffa tal-istess qalziet huwa hass xi haga u minnha, hareg pakkett
zghir 1i sussegwentement ghaddieh lis-superjuri tieghu.®

Paul Borg Bonaci, gwardjan fil-Facilita® Korrettiva ta’ Kordin, li xehed fil-mori tal-
inkjesta quddiem l-espert tekniku, jghid illi ghall-habta tad-9.15 a.m., kienet marret
I-imputata bi hwejjeg ghal binha Alan Grima gewwa s-sezzjoni tad-debituri. Jghid
li meta kien qieghed ifittex, fil-jeans hass xi gebel fl-inforra, mal-galza, u wara li
ottjena awtorizzazzjoni minghand il-Maggur Fabri, huwa carrat il-keffa tal-istess
galziet, u sab bicciet u frak ta’ sustanza li huwa ssusspetta li kienet droga. Jghid
ukoll illi fil-frattemp, Alan Grima kien ¢empel darbtejn ghal jeans tieghu. Huwa
osserva wkoll illi s-sustanza kienet niexfa u mhux imxarrba.’

4 A fol. 23 tal-process.

5 A fol. 22 sa 25 tal-process.
6 A fol. 29 sa 33 tal-process.
" A fol. 59 u 60 tal-process.



Mir-relazzjoni tax-Xjenzat Godwin Sammut, mahtur fil-mori tal-inkjesta dwar dan
Il-kaz, jirrizulta illi nhar il-15 ta’ Novembru 2006 huwa nghata zewg dokumenti
minn PS 644 Evan Camilleri, Scene of the Crime Officer u cioe' envelope kannella
li fugu kien hemm sticker bil-kliem ‘Laboratorju Nazzjonali’ ta’ Malta Divizjoni
Forensika Deskrizzjoni tal-Esebit Police Evidence bag bin-numru B025317 i fih
envelope ta’ lewn kannella tal-Gvern ta’ Malta, liema envelope kien fih bicciet zghar
ta’ sustanza ta’ lewn kannella u envelope iehor zghir ta’ lewn kannella, flimkien ma’
envelope iehor kannella li fuqu kien hemm ukoll sticker bil-kliem ‘Laboratorju
Nazzjonali ta’ Malta Divizjoni Forensika Deskrizzjoni tal-Esebit Envilop ta’ lewn
kannella li fih jeans ta’ lewn blu tad-ditta “Tom Tailor”.

Dwar I-ewwel dokument, ix-Xjenzat Sammut ikkonkluda illi mill-estratti mehuda
mill-bicciet zghar ta’ sustanza ta’ lewn Kkannella, instabet is-sustanza
Tetrahydrocannabinol, sustanza li tigi mill-pjanta tal-cannabis. Il-piz tal-bic¢iet
zghar tas-sustanza kienu ta’ 0.66 grammi U I-purita’ kienet ta’ ¢irka 12%.

Xehed ukoll fil-mori ta’ dawn il-proceduri Alan Grima, iben I-imputata, u dan fis-
sens illi fiz-zmien in kwistjoni, huwa kien fil-Fa¢ilita® Korrettiva ta’ Kordin. Jghid
illi peress illi fil-habs, kien hemm hafna min iparla u jikxef, huwa kien jahbi d-droga
fil-jeans. B’referenza ghall-jeans li kien fil-pussess tal-imputata, huwa jghid ukoll
illi bi zball huwa kien baghtu ma’ ohtu mal-hwejjeg mahmugin u li meta nduna b’dan
I-izball tieghu, kien cempel lill-ommu I-imputata sabiex terga’ tirritornah lura. Jghid
illi lill-imputata huwa kien galilha sabiex tghaddihulu u tehodulu lura ghaliex I-
ghada kellu 1-Qorti, ghalkemm dan ma kienx minnu. Jghid illi huwa kien ihalli dan
il-jeans mal-hwejjeg mahmugin, sabiex f’kaz ta’ tfittxija ma tinstabx id-droga.
Huwa jinsisti illi I-imputata ma kinitx taf bis-sustanza li kien hemm fil-galziet u li
din id-droga kien qeghda hu fil-keffa tal-qalziet. Jghid illi tant dan huwa minnu, li
kien halliha miftuqa u li meta l-qalziet dahal il-habs, I-uffi¢jali tal-habs sabu 1-keffa
miftuga. Jghid illi kien huwa stess li ghamel il-keffa, 1i kien jobromha u jhitha
b’labra u hajta gewwa l-habs. Jerga’ jghid illi gieli kien jagbad u joftoq il-keffa biex
jghaggel ghax mhux dejjem kien ikollu I-hin 1i jaghmel li jrid, u jhalliha miftuqga,
tant li skont hu, b’hekk instabet id-droga mill-ufficjali tal-habs ghax il-keffa kienet
thalliet miftuga minnu. Jghid illi jafli 1-qalziet kien bil-keffa miftuga x’hin dahal il-
habs ghax 1-uffic¢jal li sab id-droga kien gallu b’dan.

Ikkunsidrat ukoll:

i l-ewwel punt li jehtieg 1i tidde¢iedi dwaru din il-Qorti huwa dwar I-
ammissibilita’ o meno taz-zewg stqarrijiet rilaxxjati mill-imputata. Ghalkemm I-
imputata nghatat is-solita twissija skont il-ligi, dawn Il-istqarrijiet gew rilaxxjati

minnha fiz-zmien meta 1-1igi Maltija ma kinitx tipprovdi lill-persuna arrestata bid-
dritt li tottjeni parir legali gabel I-interrogatorju taghha u wisq inqas id-dritt li tkun
assistita minn avukat waqt I-istess interrogatorju. L-ewwel dritt gie introdott fis-
sistema guridika Maltija permezz tal-Avviz Legali 35/2010 li dahal fis-sehh fl-10 ta’
Frar 2010, fil-waqt li t-tieni dritt dahal fis-sehh fit-28 ta’ Novembru 2016, permezz
tal-Avviz Legali 401 tal-2016.

Il-posizzjoni legali dwar stgarrijiet rilaxxjati gabel id-dhul fis-sehh tal-ewwel dritt
fuq imsemmi llum hija wahda ¢ara. Huwa suffi¢jenti li din il-Qorti taghmel
referenza ghas-sentenza tal-Qorti Ewropea tad-Drittijiet tal-Bniedem tat-12 ta’
Jannar 2016 fil-kaz Mario Borg v. Malta, kif ukoll ghas-sentenza tal-Qorti tal-
Appell Kriminali fl-ismijiet The Republic of Malta vs Chukwudi Samuel
Onyeabor tal-1 ta’ Dicembru 2016, f’liema sentenza saret referenza ghal diversi
sentenzi tal-Qorti Kostituzzjonali ossia Carmel Saliba vs Avukat Generali tas-16
ta’ Mejju 2016, Stephen Nana Owusu vs Avukat Generali tat-30 ta’ Mejju 2016,
Malcolm Said vs Avukat Generali et tal-24 ta’ Gunju 2016 u Aaron Cassar vs
Avukat Generali et tal-11 ta’ Lulju 2016 u ghaddiet sabiex tiddeciedi illi “the
denial of the right to legal assistance at the pre-trial stage as a result of a systematic
restriction applicable to all accused persons must today be held to be in violation of
the conditions for the admissibility of an accused’s statement.”

[1-Qorti tirreferi wkoll ghas-sentenza moghtija mill-Qorti Kostituzzjonali izjed
ricenti fil-5 ta” Ottubru 2018, fl-ismijiet Christopher Bartolo vs Avukat Generali
et, f’liema kaz fl-istqarrijiet tieghu, ir-rikorrenti minkejja li gabel irrilaxxja I-ewwel
stqarrija, kien inghata parir minghand 1-avukat tieghu li ’dak l-istadju ma jghid xejn
lill-pulizija, huwa xorta wahda rrisponda ghad-domandi waqt I-interrogatorju li
sarlu, bir-rizultat li stqarr fatti li kienu inkriminanti ghalih, in kwantu ammetta li kien
jixtri d-droga kemm ghall-uzu personali tieghu, kif ukoll sabiex ibiegh minnha lil
terzi. Fis-sentenza taghha, il-Qorti Kostituzzjonali qgalet hekk dwar I-istgarrijiet
rilaxxjati mill-istess rikorrenti minghajr il-jedd ta’ assistenza legali waqt I-
interrogatorji tieghu:

“36. Mill-premess jirrizulta manifest li l-istqarrijiet rilaxxjati mir-rikorrent ser
ikollhom kif fil-fatt gja’ kellhom quddiem il-Qorti Kriminali impatt fil-proceduri
kriminali, mhux in kwantu ghall-ammissjonijiet, izda in kwantu I-kontenut taghhom
kien ittiehed in konsiderazzjoni fil-quantum tal-piena imposta fuqu mill-Qorti
Kriminali, u issa huwa car li anke I[-Qorti tal-Appell Kriminali ser tiehu
konsiderazzjoni tal-kontenut tal-istqgarrijiet f’dan ir-rigward. Ghalhekk, ghalkemm
Il-proceduri kriminali ghadhom pendenti u ghalhekk ma jistax f’dan [-istadju jigi
determinat jekk kienx hemm lezjoni ta’ smigh xieraq f’dawk ilproceduri, jekk I-

istqarrijiet jithallew fil-process tal-proceduri kriminali, dawn wisq probabbilment
ser isir uzu minnhom mill-Qorti tal-Appell Kriminali bi pregudizzju jew vantagg
ghall-akkuzat fil-kwantifikazzjoni tal-piena, kemm dik karcerarja kif ukoll ghal dak
li tirrigwarda l-multa Ii tista’ tigi imposta.

37. Fid-dawl tal-premess it-tehid tal-istqarrijiet zgur li ser ikollhom impatt fuq |-
ezitu tal-process kriminali u, ladarba dan isir, x aktarx ser isir ksur tad-dritt tal-
rikorrent ghal smigh xierag tenut kont tal-fatt li dawn gew rilaxxjati mirrikorrent fl-
assenza ta’ avukat li jassistih. Ghalhekk huwa xieraq i, filwaqt li f’dan I-istadju ma
Jjistax jinghad jekk kienx hemm lezjoni ta’ dan id-dritt fundamentali tar-rikorrent
peress li I-proceduri kriminali ghadhom pendenti, dawn ma jithallewx jibqghu fl-
inkartament tal-process kriminali.” [sottolinear tal-Qorti]

Allura minkejja illi r-rikorrenti f’dak il-kaz, kien inghata 1-jedd li jikkonsulta ma’
avukat gabel l-ewwel interrogatorju tieghu u anke ezeré¢ita dan il-jedd, il-Qorti
ordnat illi l-istqarrijiet tieghu ma jithallewx fl-inkartament la darba kien ser ikollhom
Impatt fuq l-ezitu tal-proc¢ess kriminali — f’dak il-kaz, l-ezitu in kwantu I-piena u
mhux in kwantu I-htija o meno tal-istess rikorrenti la darba huwa rregistra
ammissjoni fil-pro¢eduri — u dan stante illi ma nghatax il-jedd ghall-assistenza legali
waqt l-interrogatorji tieghu. Din kienet ukoll il-konkluzjoni tal-Qorti tal-Appell
Kriminal fis-sentenza ricenti taghha tal-20 ta’ Novembru 2018, fl-ismijiet 11-Pulizija
vs Claire Farrugia, f’liema kaz dik il-Qorti skartat bhala inammissibbli 1-istqarrijiet
tal-imputata, wahda minnhom guramentata, u dan ghaliex ghalkemm hija nghatat id-
dritt li tottjeni parir legali qabel l-istqarrijiet taghha, madankollu hija ma nghatatx
id-dritt li tkun assistita minn avukat waqt I-interrogatorji li sarulha u dan stante li
dan id-dritt ma kienx ghadu vigenti fiz-zmien in kwistjoni.

Imbaghad, fis-sentenza taghha fl-ismijiet 1l-Pulizija (Spettur Malcolm Bondin) vs
Aldo Pistella tal-14 ta’ Dicembru 2018, f’liema kaz 1-appellat kien inghata 1-jedd li
jottjeni parir legali gabel I-interrogotarju tieghu u anke ezer¢itah, izda ma nghatax
il-jedd i jkun assistit minn avukat wagt dan I-interrogatorju, stante illi anke f’dak il-
kaz, fiz-zmien in kwistjoni, dan il-jedd ma kienx vigenti fil-ligi Maltija, il-Qorti
Kostituzzjonali regghet irribadiet il-konkluzjonijiet taghha fis-sentenza precedenti
fl-ismijiet Christopher Bartolo vs Avukat Generali et:

“14. Ghalkemm, bhall-ewwel qorti, taqbel mal-appellanti illi f’dan I-istadju ghadu
ma sehh [-ebda ksur tal-jedd ghal smigh xieraq, madankollu, kif osservat fil-kaz ta’
Malcolm Said, il-qorti xorta hija tal-fehima li ma jkunx ghaqli li I-process kriminali
Jithalla jitkompla bil-produzzjoni tal-istgarrija tal-akkuzat Pistella ladarba din,
ghallingas f’parti minnha, ittiehdet minghajr ma Pistella kellu [-ghajnuna ta’

avukat. Ghalhekk, ghalkemm ghadu ma sehh ebda ksur tal-jedd ghal smigh xieraq,
fic-cirkostanzi huwa ghagqli illi, kif qalet [-ewwel qorti, ma jsir ebda uzu mill-
istqarrija fil-process kriminali sabiex, meta I-process kriminali jintemm, ma jkunx
tnigges b’irregolarita — dik li jkun sar uzu minn stqarrija li ttiehdet minghajr ma I-
interrogat kellu |-ghajnuna ta’ avukat — li tista’ twassal ghal konsegwenzi bhal
thassir tal-process kollu.”

F’dan il-kaz, il-Qorti jidhrilha illi ghalkemm I-imputata ¢ahdet fl-istqarrijict taghha
u fix-xhieda taghha quddiem 1-espert tekniku illi hija kellha x’tagsam mad-droga li
nstabet fil-galziet in kwistjoni, biss hija ghamlet dikjarazzjonijiet li, fil-fehma tal-
Qorti, jistghu jitgiesu li kienu ta’ pregudizzju ghaliha, b’tali mod illi kemm il-darba
I-Qorti tichu in konsiderazzjoni tali stqarrijiet, allura dawn zgur ser ikollhom impatt
fug l-ezitu ta’ dawn il-pro¢eduri. Ghalhekk il-Qorti tqis illi gialadarba l-imputata
ma nghatatx id-dritt li tottjeni parir legali gabel irrilaxxjat |-istqarrijiet taghha u qabel
xehdet fil-mori tal-Inkjesta Magisterjali, apparti li langas ma nghatat id-dritt li tkun
assistita minn avukat wagqt I-istess, tali stqarrijiet u xhieda huma inammissibbli, kif
hija inammissibbli wkoll kwalunkwe referenza ghall-istess u ghaldaqstant qed
tiskartahom.

Ikkunsidrat:

[li mill-assjem tal-provi prodotti ma hemmx dubju illi dakinhar tat-2 ta’ Ottubru
2006, l-imputata dahlet b’qalziet fis-sezzjoni tad-debituri gewwa I-Facilita’
Korrettiva ta’ Kordin, liema qalziet kien destinat ghal binha Alan Grima, li dak iz-
zmien kien detenut fl-istess Facilita', bhal ma langas hemm dubju illi fil-keffa tal-
Istess galziet, instabet sustanza li tirrizulta li kienet raza tal-cannabis.

Jirrizulta wkoll kemm mix-xhieda prodotta in difeza, kif ukoll mit-trattazzjoni finali
taghha, illi d-difiza m’hijiex tikkontesta s-sejbien tar-raza tal-cannabis fil-galziet in
kwistjoni, izda x-xjenza tal-imputata dwar l-istess droga u dan fis-sens illi skont id-
difiza, minkejja li hija kellha I-pussess materjali tal-qalziet u konsegwentement tad-
droga, hija ma kinitx taf illi f’dan il-qalziet, 1i ntbaghat lilha minn binha ghall-hasil
u li hija kienet qeghda tirritorna lura lill-istess binha, kien hemm id-droga.
Ghaldagstant, skont id-difiza, minkejja li I-element materjali jirrizulta, huwa nieqes
fl-imputata I-element formali, konsistenti fl-intenzjoni taghha 1i twettaq ir-reati li
qeghdin jigu lilha addebitati u 1i ghalhekk hija ma tistax tinstab hatja ta’ dawn ir-
reati.

F’dan il-kaz, provi saljenti li I-Qorti qeghda taghtihom piz huma s-sejba u ¢-
¢irkostanzi tas-sejba tal-mincott tal-hajt ta’ lewn vjola li, fit-tfittxija li saret fir-

residenza tal-imputata, fl-istess jum tal-arrest taghha, instab proprju fuq il-bank tal-
keina fl-istess residenza, u li I-keffa tal-galziet in kwistjoni ukoll kienet mehjuta
b’hajt ta’ lewn vjola, liema hajt in oltre jirrizulta li kien differenti mill-lewn tal-bgija
tal-hajt li bih kien mehjut l-istess galziet. 1lI-Qorti tinnota illi minkejja li ma
jirrizultax illi dan il-mincott hekk misjub gie esebit fl-atti, biss kemm PS 1574, kif
ukoll WPS 237 xehdu illi dan kien tal-istess kulur vjola bhal hajt f’dik il-parti tal-
keffa li fiha nstabet id-droga. Mhux biss izda jirrizulta wkoll illi fil-wagqt illi |-
affarijiet tal-hjata fir-residenza tal-imputata kienu jinsabu f’kexxun fil-bank tal-
kéina, kien proprju dan il-mincott li kien qieghed barra fuq il-bank. 1l-Qorti tqgis illi
dawn il-provi, minkejja li ¢irkostanzjali, huma skont gurisprudenza nostrana
kostanti, ammissibbli u suffi¢jenti ghas-sejbien ta’ htija, kemm il-darba I-Qorti tkun
sodisfatta lil hinn minn kull dubbju dettat mir-raguni dwar il-htija tal-akkuzat, u dan

Fir-rigward ta’ provi ta’ din il-natura, il-Qorti tal-Appell Kriminali fis-sentenza
taghha tal-15 ta’ Jannar 2009 fl-ismijiet 1r-Repubblika ta’ Malta v. omissis, Rida
Salem Suleiman Shoaib, omissis galet is-segwenti:

“Kif inhu risaput, prova indizzjarja fil-kamp penali tista’ tkun ferm aktar importanti
minn prova diretta, izda tali prova ghandha dejjem tigi ezaminata bl-akbar reqga.
ll-principji li jirregolaw dan il-kamp tal-provi huma spjegati fi Blackstone’s
Criminal Practice 2008 hekk:

“Circumstantial evidence is to be contrasted with direct evidence. Direct evidence
Is evidence of facts in issue. In the case of testimonial evidence, it is evidence about
facts in issue of which the witness claims to have personal knowledge, for example,
‘[ saw the accused strike the victim’. Circumstantial evidence is evidence of relevant
facts, i.e. facts from which the existence or non-existence of facts in issue may be
inferred. It does not necessarily follow that the weight to be attached to
circumstantial evidence will be less than that to be attached to direct evidence. For
example the tribunal of fact is likely to attach more weight to a variety of individual
items of circumstantial evidence, all of which lead to the same conclusion, than to
direct evidence to the contrary coming from witnesses lacking in credibility.

“Circumstantial evidence ‘works by cumulatively, in geometrical progression,
eliminating other possibilities’ (DPP v. Kilbourne [1973] AC 729 per Lord Simond
at p. 758). Pollock CB, likening circumstantial evidence to a rope comprised of
several cords, said:



‘One strand of the cord might be insufficient to sustain the weight, but three stranded
together may be of sufficient strength. Thus it may be in circumstantial evidence —
there may be a combination of circumstances, no one of which would raise a
reasonable conviction, or more than a mere suspicion; but the whole, taken together,
may create a strong conclusion of guilt, that is, with as much certainty as human
affairs can require or admit of.” (Exall (1866) 4 F & F 922 at p. 929). “However,
although circumstantial evidence may sometimes be conclusive, it must always be
narrowly examined, if only because it may be fabricated to cast suspicion on
another. For this reason, it has been said that: ‘It is also necessary before drawing
the inference of the accused’s guilt from circumstantial evidence to be sure that there
are no other co-existing circumstances which would weaken or destroy the
inference’ (Teper v. The Queen [1952] AC 480, per Lord Normand at p. 489).
Nontheless, there is no requirement, in cases in which the prosecution’s case is
based on circumstantial evidence, that the judge direct the jury to acquit unless they
are sure that the facts proved are not only consistent with guilt but also inconsistent
with any other reasonable conclusion (McGreevy v. DPP [1973] 1 WLR 276).”

u b’referenza ghall-mertu quddiemha esprimiet ruhha kif isegwi:

“... Din il-Qorti, filwaqt li hi lesta li tikkoncedi li individwalment, u cioe” jekk kull
cirkostanza tittiehed wahedha u in izolament, kien ikun ferm difficli ghall-gurija li
tasal ghall-konkluzjoni li waslet ghaliha, I-istess ma jistax jinghad jekk dawn ic-
cirkostanzi jittiehdu fl-assjem taghhom kif ukoll flimkien ma’ xi cirkostanzi ohra li
I-appellant ghazel li ma jirriferix ghalihom fir-rikors ta’ appell tieghu.”

Fis-sentenza taghha fl-ismijiet Il-Pulizija (Spettur James Grech) vs Raymond
Galea tal-4 ta’ Settembru 2018, il-Qorti tal-Appell Kriminali ezaminat fit-tul |-
ammissibilita’ u I-piz li ghandu jinghata lill-provi indizzjarji u b’referenza ghall-
gabra ta’ sentenzi tal-qrati taghna galet hekk:

“Illi jigi rilevat illi [-Qrati Maltin b diversi sentenzi sahqu illi sabiex Qorti issib htija
fl-imputat fuq provi indizzjariji, kull cirkostanza trid twassal ghall-istess konkluzjoni,
u cioe’ illi [-allegat reat sar mill-imputat.

Fil-kaz Ir-Repubblika ta’ Malta vs Andrea Zammit moghtija nhar it-tnax (12) ta’
Jannar tas-sena elfejn u sittax (2016) mill-Qorti tal-Appelli Kriminali, il-Qorti
kkwotat I-indirizz tal-Imhallef illi kien gieghed jippresjedi I-guri li tenna s-segwenti:

“Issa hemm imbaghad ir-raba’ tip ta’ prova li diga" ssemmiet wagqt it-trattazzjoni li
hija circumstantial evidence. [...] L-importanti pero™ li tibqghu tiftakru li jekk is-

circumstantial evidence, jigifieri serje ta’ cirkostanzi jistghu jwassluk ghall-
konkluzjoni wahda u wahda biss allura dik hija bizzejjed biex tistrieh fugha, anke
fugha biss biex issib il-Atija. Pero’ jekk is-circumstantial evidence ma twassalkomx
ghal konkluzjoni wahda biss imma tista’ taghti lok ghal diversi konkluzjonijiet, jew
ghall-inqas tnejn, allura ma tistghux tistriehu fugha biss biex issibu [-htija. Dik hija
r-regola principali tas-circumstantial evidence. Circumstantial evidence tista’ tigi
minn hafna affarijiet.”

Ili fis-sentenza 1l-Pulizija vs Joseph Buttigieg et moghtija nhar l-ewwel (1) ta’
Gunju tas-sena elfejn u ghaxra (2010) il-Qorti tal-Appelli Kriminali tenniet illi:

Din il-Qorti kellha diversi okkazzjonijiet sabiex tippronuncja ruhha dwar is-sahha
probattiva ta’ provi cirkostanzjali. Filwagqt illi dawna huma ammessi jistghu jwasslu
ghall-htija jekk tirrizulta konkluzzjoni wahda. Jigifieri li I-provi tkun univoka.

Johrog car mill-gurisprudenza nostrana illi jekk ikun hemm imgar izjed minn
possibilita’ wahda illi tkun tista’ tnissel dubju illi [-imputat ma jkunx wettaq it-tali
reat allura ma tkunx tista’ tinstab htija f'dak [-imputat stante’ illi il-provi
cirkostanzjali iridu jwasslu ghall-konkluzzjoni wahda biss kif gie ritenut fil-kawza
bl-ismijiet 1l-Pulizija vs Michael Ellul Vincenti moghtija mill-Qorti tal-Appelli
Kriminali nhar it-tlieta (3) ta’ Ottubru tas-sena elfejn u tlettax (2013):

“Hemm ukoll il-provi cirkostanzjali illi johrogu minn dan il-process, provi illi huma
wkoll imporanti, a dirittua mpellenti ghall-prosekuzzjoni, li jwasslu ghal konkluzjoni
wahda u wahda biss. Meta persuna tkun gieghda tikkonsidra sabiex taghmel reat,
dina taghmel minn kollox sabiex tahbi l-operat u r-responsabilta’ taghha ghal dak
Ir-reat u jista’ jkollok sitwazzjoni fejn ma jkollokx xhieda okulari izda jkollok diversi
ndizji li kollha jwasslu ghand l-akkuzat bhala |-unika persuna illi seta’ kien fil-
pozizzjoni illi jikkommetti r-reat in kwistjoni.”

Dan gie ritenut ukoll fil-kawza bl-ismijiet The Republic of Malta vs Eduardo Navas
Rios moghtija mill-Qorti tal-Appelli Kriminali nhar id-disgha (9) ta’ Mejju tas-sena
elfejn u tlettax (2013):

“It has been constantly held that in order that circumstantial evidence may serve as
a basis to convict it must first and foremost be narrowly examined and then in order
to give weight to a circumstance or to a number of circumstances as proving guilt
this or these must be unambiguous or unequivocal meaning that these must be
definite or unmistakable or clearly pointing to only one conclusion. If circumstantial
evidence may have more than one meaning then that circumstance or circumstances

cannot be given any weight or consideration at all because although circumstances
do not lie they may deceive.”

I1i kif kwotat il-Qorti tal-Appelli Kriminali fil-kawza 11-Pulizija vs Kyle Stone nhar
I-ghoxrin (20) ta’ Settembru tas-sena elfejn u tlettax (2013):

“Circumstantial evidence — li kif gal Lord Salmon fil-kaz DPP v Kilbourne [1973]
AC 729, p. 758 “& works by cumulatively, in geometrical progression, eliminating
other possibilities.”

Illi f’dan I-istadju wkoll issir-referenza ghall-kawza bl-ismijiet ir-Repubblika ta’
Malta vs George Spiteri deciza mill-Qorti tal-Appell Kriminali fil-hamsa (5) ta’
Lulju tas-sena elfejn u tnejn (2002) fejn il-Qorti sostniet is-segwenti:

“L-prova indizzjarja trid tkun wahda assolutament univoka, li tipponta biss
minghajr dubju dettat mir-raguni lejn fatt jew konkluzzjoni wahda...biex prova
ndizzjarja tigi ammessa bhala prova valida fis-sens li wiehed jista' ragjonevolment
jasal ghall-konkluzzjoni tieghu ta' htija in bazi taghha bla ebda dubju dettat mir-
raguni, irid ikun moralment konvint minn dan ir-rekwizit ta' univocita' taghha, cioe'
li dik il-prova tfisser biss u xejn aktar li I-akkuzat huwa hati ta' dak addebitat lilu w,
allura, kull dubju ragjonevoli fir-rigward ghandu jmur favur l-akkuzat skond il-

* )

ligi”.

Inoltre fil-kawza bl-ismijiet Pulizija vs Paul Grech deciza mill-Qorti tal-Appell fis-
sitta (6) ta’ April tas-sena elfejn u wiehed (2001) intqal illi:

“I-provi fil-kamp kriminali jistghu jkunu kemm diretti u kif ukoll indizjali, basta
dawn ikunu sufficjenti biex inisslu konvinciment morali f'mohh il-gudikant lil hinn
minn kull dubju ragjonevoli mir-reita' ta' I-imputat.” Finalment fid-decizjoni tal-
Qorti tal-Appell Superjuri bl-ismijiet ir-Repubblika ta’ Malta vs Angel sive Angelo
Bajada datata I-imistax (15) ta’ Mejju tas-sena elfejn u disgha (2009) gie ddikjarat
illi:

“L-assjem tal-provi kien tali li a bazi tieghu I-gurati setghu ragonevolment u
b'konvinciment morali trankwill ghall-aikiar jasiu ghall-konkluzjoni la ma jemmnux
dak li ged isostni I-appellant u jsibu li I-provi jwasslu inekwivokabbilment ghall-
htija tieghu. L-indizji, biex jaghmlu prova, jehtieg li jkunu univoci”...

Dwar I-evalwazzjoni tal-assjem tal-provi, dik I-istess Qorti rriteniet b’mod skjett illi:

“dak li I-gudikant irid jasal ghalih hu, li wara li jqis c-cirkostanzi u I-provi kollha,
u b’applikazzjoni tal-buon sens tieghu, ikun moralment konvint minn dak I-fatt li trid
tipprova I-Prosekuzzjoni.”

B’referenza ghall-kaz odjern, il-Qorti ma tqisx li kien sempli¢iment b’koin¢idenza
illi I-mincott tal-istess lewn li bih kienet mehjuta dik il-parti tal-keffa tal-qalziet li
fiha kien hemm id-droga, instab proprju fuq il-bank tal-k¢ina fir-residenza tal-
imputata fl-istess jum tal-arrest taghha. Ghall-kuntrarju, il-Qorti tqis bhala
determinanti ghas-sejbien ta’ htija tal-imputata, il-fatt illi I-keffa tal-galziet li kien
fil-pussess taghha kienet mehjuta proprju b’hajt tal-istess lewn li nstab fuq il-bank
tal-k¢ina, fil-wagqt illi I-bgija tal-hajt tal-istess qalziet kien ta’ kulur differenti. Fi
kliem iehor, fil-wagt li s-sejba ta’ mincott vjola fir-residenza tal-imputata bhala fatt
wahdu m’huwiex determinanti, kif m’huwiex determinanti I-fatt wahdu illi I-keffa
tal-qalziet kienet mehjuta b’hajt ta’ lewn differenti mill-kumplament, dawn i¢-
¢irkostanzi flimkien ma jhallux dubju f'mohh din il-Qorti illi I-imputata kienet il-
persuna li poggiet id-droga fl-istess galziet.

B’zieda ma’ dan, il-Qorti ma tgisx ix-xhieda ta’ iben 1-imputata, Alan Grima, bhala
kredibbli jew illi din taf mis-sewwa. Fl-ewwel lok, il-Qorti ma tqisx kredibbli u
lanqas verosimili illi Grima kien joqghod, gewwa l-habs, ihit il-keffa tal-galziet
sabiex fiha jqieghed id-droga, imbaghad jerga’ joftoq il-keffa u jerga’ jhitha, stante
illi dan jirrikjedi ¢ertu hin u anke attenzjoni ghall-fatt illi huwa risaput illi fi¢c-celel
isiru diversi tfittxijiet ta’ rutina mill-uffi¢jali tal-habs. Fit-tieni lok, il-Qorti tiddubita
wkoll kemm Grima kellu a disposizzjoni tieghu labar tal-hjata. In oltre il-Qorti ma
tistax ma tqisx ukoll kemm m’huwiex logiku dak li jghid Grima fis-sens illi huwa
kien ihalli dan il-qalziet partikolari mal-hwejjeg mahmugin u dan sabiex f’kaz ta’
tfittxija bhal ma jigix innutat, meta tfittxija ssir f’kollox u kullimkien jew illi ‘bi
zball’ ta lil ommu proprju I-galziet li kien fih id-droga, meta skont hu, tant kien
joqghod attent fejn kien iqeghdu, apparti illi minkejja li jghid kemm il-darba illi I-
galziet hareg mill-habs bil-keffa miftuqa u li dahal il-habs bl-istess mod, jirrizulta
¢ar mix-xhieda ta’ Paul Borg Bonaci illi huwa kellu joftoq il-keffa tal-qalziet sabiex
minnha johrog id-droga. In oltre kemm Borg Bonaci, kif ukoll PC 398 jghidu illi
ssuspettaw li kien hemm xi haga fil-qalziet ghaliex hassew xi haga fil-keffa tieghu
wagqt it-tfittxija u mhux kif jghid Grima, ghaliex il-keffa kienet diga® miftuga.

Fid-dawl ta’ dawn il-kunsiderazzjonijiet, il-Qorti tqis illi la darba r-raza tal-cannabis
fil-qalziet kienet evidentement intiza ghal Grima ossia iben l-imputata, isegwi
necessarjament illi 1-pussess tal-istess droga da parti tal-imputata kien wiched
aggravat ossia ma kienx intiz ghall-uzu taghha u dan fit-termini tal-ewwel
imputazzjoni. Ghaldagstant, tqis illi I-ewwel imputazzjoni giet sodisfacentement
ippruvata fil-grad rikjest mil-ligi.

Fir-rigward tat-tieni imputazzjoni ossia dik illi permezz taghha, 1-imputat qeghda
tigi akkuzata talli dahhlet droga gewwa 1-habs ai termini tal-Artikoli 7(1) u (2) tal-
Kap. 260 tal-Ligijiet ta’ Malta, il-Qorti tqis illi 1-azzjoni dwar din I-imputazzjoni
Kienet preskritta. Ai termini tal-Artikolu 7(2) tal-Kapitolu msemmi, il-piena ghar-
reat ikkontemplat fit-tieni imputazzjoni hija dik ta’ prigunerija ghal Zmien ta’ mhux
inqas minn xahar u mhux izjed minn tmintax-il xahar u ghalhekk ai termini tal-
Artikolu 688(d) tal-Kap. 9, l-azzjoni kriminali dwar din l-imputazzjoni taga’ bi
preskrizzjoni bl-eghluq ta’ hames snin. Jirrizulta mill-atti illi fil-waqt illi din I-
imputazzjoni tirreferi ghat-2 ta’ Ottubru 2006, i¢-Citazzjoni odjerna giet ipprezentata
fir-Registru ta’ din il-Qorti fit-28 ta” Settembru 2011, u ghalhekk entro t-terminu ta’
hames snin, izda fl-ewwel jum li fih giet appuntata 1-kawza ghas-smiegh u ¢ioe" fit-
3 ta’ Frar 2012, meta allura I-perjodu ta’ hames snin kienu ghadda, gie vverbalizzat
illi I-imputata ma dehritx u illi I-Ispettur Pierre Grech nforma lill-Qorti illi ma Kinitx
notifikata. Isegwi nec¢essarjament minn dan kollu, illi I-imputata ma gietx notifikata
fit-terminu tal-hames snin. Ghaldagstant, din I-imputazzjoni tirrizulta preskritta.

Kunsiderazzjonijiet dwar il-Piena

Ghal fini ta’ piena, il-Qorti kkunsidrat fl-ewwel lok, il-fedina penali tal-imputata fiz-
zmien tal-kaz odjern, li minkejja 1i tikkonsisti f'numru ta’ kundanni, biss dawn
jirrisalu lkoll ghas-snin sebghin.

Tqis ukoll in-natura u s-serjeta” tar-reat li tieghu l-imputata qed tinstab hatja, kif
ukoll i¢-¢irkostanzi tal-kaz, b’mod partikolari 1-fatt li I-imputata kienet fil-pussess
ta’ droga destinata ghal binha meta dan kien detenut il-habs 0ssia post intiz ghar-
riforma u r-rijabilitazzjoni tal-abitanti tieghu. Mill-banda I-ohra, il-Qorti geghda tqis
ukoll I-kwantita" tal-istess droga, li ma kinitx wahda kbira.

Tqis ukoll in oltre illi dan il-kaz jirrisali ghas-sena 2006 u li fil-maggor parti taghhom
il-pro¢eduri twalu ghal ragunijiet imputabbli lill-Prosekuzzjoni. Biss biss kif inghad
izjed il-fuq, i¢-¢itazzjoni odjerna giet intavolata kwazi hames snin wara li sehh il-
kaz.

Konkluzjoni

Ghal dawn il-motivi, il-Qorti wara li rat I-Artikoli 8(a), 22(1)(a) u 22(2)(b)(i) tal-
Kap. 101 tal-Ligijiet ta> Malta u r-Regolament 9 tal-Legislazzjoni Sussidjarja
101.02, ged tiddikjara I-imputazzjoni (b) preskritta u ghaldagstant ged tillibera lill-
imputata minn kull htija u piena fir-rigward tal-istess, fil-waqt illi ged issib lill-istess
Imputata hatja tal-imputazzjoni (a) u tikkundannaha ghall-piena ta’ tmien (8) xhur

prigunerija effettiva u multa ta’ tmien mija u hamsin ewro (€850) li, bl-applikazzjoni
tal-Artikolu 14(2) tal-Kap. 9 tal-Ligijiet ta’ Malta, tista’ tithallas mill-hatja f’rati
mensili u konsekuttivi ta’ hamsin ewro (€50), bl-ewwel pagament isir fi zmien xahar
mil-lum, b’dan illi jekk il-hatja tonqos milli thallas pagament wiehed il-bilan¢ jigi
dovut minnufih u jigi konvertit fi prigunerija skont il-ligi.

In oltre ai termini tal-Artikolu 533 tal-Kap. 9 tal-Ligijiet ta’ Malta, tikkundanna lill-
hatja ghall-hlas ta’ nofs® I-ispejjez konnessi mal-esperti mahtura fl-istadju tal-
process verbal tal-inkjesta, u ¢ioe' nofs l-ispejjez relatati mar-relazzjoni tal-espert
IX-Xjenzat Godwin Sammut, I-ammont ta’ liema spejjez ma jirrizultax mill-atti, Kif
ukoll nofs I-ispejjez konnessi mar-relazzjoni kongunta ta’ PS 36 Sergio Azzopardi u
PS 644 Evan Camilleri, ammontanti dan in-nofs ghas-somma ta’ tnax-il lira Maltin
ekwivalenti ghal sebgha u ghoxrin ewro u hamsa u disghin ¢entezmu (€27.95).

Tordna 1i kopja ta’ din is-sentenza tintbaghat lir-Registratur, Qrati u Tribunali
Kriminali sabiex jigu determinati nofs 1-ispejjez tax-Xjenzat Godwin Sammut. In
oltre il-hatja ghandha thallas I-ispejjez kollha fuq msemmija fi Zmien tliet xhur mil-
lum.

Natasha Galea Sciberras
Magistrat

8 Dan stante illi dwar is-sejba tad-droga in kwistjoni, gew imressqa Zewg persuni ossia I-imputata odjerna u binha.

